
 РЕЗЮМЕ
 Мақола gra¿k fanlarga tayyоrgarligi past bo‘lgan talabalarning gra¿k kompetentligini 

shakllantirish muammolariga bag’shlangan. Gra¿k fanlarni o’rganish qiyinligi va ularni bartaraf 
qilish ko’rsatilgan. 

РЕЗЮМЕ
 Статья посвящается проблемам формирования графической компетентности у студен-

тов с заниженным уровнем подготовки по графическим дисциплинам. О причинах трудности 
изучения графических дисциплин студентами и об их устранении. 

SUMMARY
The Article is denoted problem of the shaping graphic competent beside student the with 

understated level of  preparation on graphic discipline. O reason of the dif¿culty of study of graphic  
discipline student and about their removal.

Ҳозирги кунда таълим муассасаси педагог ходимларни таълим сифатини 
бошқаришнинг концептуал муҳим усулларидан бири–касбий таълим мазмунини 
модернизациялашда компетентли ёндошувни амалга оширишдир. Республикамиз 
мустақиллиги туфайли иқтисодиётимизнинг барча соҳалари, жумладан, таълим 
тизими ислоҳ қилинмоқда. Замонавий жамиятга ва кейинги ҳаётга  кириша  ола-
диган,  олдида  пайдо  бўлган ҳар қандай  ҳаётий  ва касбий муаммоларни ама-
лий  ҳал  эта  оладиган педагоглар зарур. Биринчи президентимизнинг 1997 йил 29 
августда Республика Олий Мажлиси IX сессиясида “Баркамол авлод-Ўзбекистон 
тараққиётининг пойдевори” мавзусида қилган маърузасида “... бизга битирувчи-
лар эмас, мактаб таълими ва тарбиясини кўрган шахслар керак”- деб таъкидланган. 
Иккинчи томондан, фан-техниканинг, амалга жорий этилаётган илғор технология-
ларнинг жадал ривожланиб бораётганлиги, глобаллашув жараёнида ривожланган 
давлатларнинг малакали кадрлари билан ҳамкорликда ишлаш лаёқатига эга бўлган 
кадрларни тайёрлашни даврнинг ўзи талаб қилмоқда. Шу нуқтаи назардан олиб 
қараганда, мустақил фикрловчи, ижодкор, ватанпарвар шахсни шакллантиришнинг 
асосий муҳим омилларидан бири – бошланғич синф ўқитувчиларининг касбий ком-
петентлигидир. 

Компетентлик (лотинча “competens” – лаёқатли, қобилиятли) деганда шахс 
касбий билим, кўникма, малакаларнинг профессионал мавқеи ва ўзига тегишли 
вазифаларни бажариш, муаммоларни ҳал қилишга қодирлиги ҳамда ҳақиқий муно-
сиблик даражаси тушунилади. Бундай лаёқат бошланғич синф ўқитувчисининг 
ўқимишлилик даражаси  яъни, катта ҳажмдаги академик билимларни эгаллаш 
билан эмас, балки ўз билимларини амалда самарали қўллай олиш қобилиятини 
билдиради.

 Бошланғич синф ўқитувчилари касбий компетентлигини ошириш йўллари биз-
нингча, қуйидагилар:

 – бошланғич синфларда ўқитишнинг асосий вазифалари ва ахборот ком-
муникация технологияларини билишни ҳамда уларнинг таълимий, 
тарбиявий,   ривожлантирувчи ва қизиқтирувчи мақсадларига уйғунлиги;

 – ўқув дастури ва ўқувчиларнинг тайёргарлик даражаларига мос равишда 
машғулотнинг мақбул мазмунини танлаш;

 – ўқувчиларнинг ўқув материалларини ўзлаштириш даражаси, билим ва 
дастлабки кўникмаларининг шаклланишини олдиндан башорат этиш;

 – таълимни самарали ташкил этиш шакллари, амалга ошириш метод ва 
воситаларини ҳамда назорат қилиб баҳолаш омилларининг мақбул таъ-
сирини таъминлайдиган шарт-шароитларни яратиш;

 – дарсда индивидуал, жуфтликда ва кичик гуруҳларда ишлаш орқали  
ўқувчиларда  ижодий мустақиллик  кўникмаларини шакллантириш;

 – дарсда мақсад, мазмун, ўқувчиларнинг тайёргарлиги каби омилларга 
кўра барча дидактик принциплардан уйғун ҳолда фойдалана олиш 
маҳорати.

Дидактик принциплардан уйғун ҳолда фойдаланиш учун электрон таълим муль-
тимедиали ресурс(восита)лардан ижодий фойдаланиш мумкин. 

Бошланғич синф ўқитувчиларининг касбий компетентлиги қуйидагилар асо-
сида таъминлаб беради: 

 – Медиа материаллар: аудио жамланмалар: видеотека. Видеолавҳалар.
 – Дидактик материаллар: электрон дидактик материаллар (слайдлар ва 

постерлар);  аниқ жараённи кўрсатиш учун тайёрланган анимацияли 
роликлар; реал дастурнинг имитатори ёки стимулятори.

 – Қўшимча материаллар: ўрганилаётган ўқув предмети ёки мавзу бўйича 
ҳуқуқий-меъёрий ҳужжатлар; ўрганилаётган ўқув предмети ёки мавзу 
бўйича мутахассислар, ҳамкасблар маслаҳатлари.

 – Ахборот материаллари: ўрганилаётган ўқув предмети бўйича луғатлар; 
ахборот ресурс маркази(АРМ) материаллари.

 – Баҳолаш материаллари: ўрганилаётган ўқув предмети ёки мавзуни 
ўзлаштирилиши даражасини аниқлаш учун ишлаб чиқилган меъёр 
ҳамда мезонлар тизими, электрон база кўринишидаги дастурлар. 

Ўқитувчининг касбий компетенлиги ундаги мавжуд қобилият орқали ривож-
ланади, албатта, амалга оширилган фаолиятга боғлиқ тарзда. Бундай фикрларни 
психолог фикрларида ҳам кўриб ўтамиз, жумладан: М.Г.Давлетшиннинг ишларида 
ўқитувчида қуйидаги қобилиятлар бўлиши зарурлиги таъкидланган: 

 – дидактик (фанга қизиқтириш, аниқ ва осон англатиш, мустақил фик-
рлашга ўргатиш); академик (математика, физика, биология, она тили, 
адабиёт, тарих ва шу каби фанларга хос); перцептив (ўқувчи ички дунёси, 
руҳий ҳолати нозик ҳолатларни тушуниш); нутқ (кечинмаларни нутқ, юз 

ифодаси (мимика) ва пантомимика ёрдамида ифодалаш); ташкилотчилик 
(ўз ва ўқувчиларнинг бир-бирига ҳамкорлик ишларини тўғри ташкил 
қилиш ҳамда ўқувчиларни жипслаштириш); авторитар (ўқувчиларга 
ҳиссий-иродавий таъсир ўтказиб, улар орасида обрў орттира билиш);  
коммуникатив (болалар билан педагогик мақсадга мос мулоқотга кири-
шиш, меъёрни унутмаслик); педагогик мулоҳаза (ўқувчини таълимий ва 
тарбиявий шакллантириш борасидаги уринишлари натижасини башорат 
эта олиш); диққатни тақсимлай олиш (бир вақтнинг ўзида диққатни бир 
қанча фаолиятга қарата олиш) кабилар. 

 Бу қобилиятларни шакллантириш касбий билимларни ўрганиш, кўникма ва 
малакаларни ривожлантириб бориш натижасида амалга ошади. Касбий малакага 
эга бўлмаган педагоглар, бошланғич синф ўқитувчилари ёш авлодга зарур ва етарли 
даражада таълим-тарбия бериш, уларда юксак маънавий-ахлоқий хислатларни шак-
ллантириш  имконига эга бўлмайди. 

 Хулоса қилиб айтганда, бошланғич синф ўқитувчиларининг касбий компетент-
лигини оширишда юқорида зикр этилган (омил)ларга устувор масала тарзида эъти-
бор бериш талаб этилади.  

РЕЗЮМЕ
 Мазкур мақолада  бошланғич синф ўқитувчисининг компетентлигини ривожлантириш 

масалалари ўрганилган. Шу билан биргаликда компенентликнинг асосий тушунчаларига 
эътибор қаратилган. 

РЕЗЮМЕ
В данной статье  исследуется компетентность учителя начальных классов.             А также 

уделятся внимание на основные понятие компетентности.
SUMMARY

This article explores the competence of a primary school teacher. And also attention will be paid 
to the basic concept of competence.

